
Esta mostra ten como obxecto porier en valor o papel que desempehnaron
as asociacions culturais en Galicia e os seus axentes durante os ultimos CONCELLO
guince anos da ditadura franquista (1961-1975). Desde as primeiras inicia- DE VIGO
tivas de rescate da cultura galega comezadas por Galaxia e a sua rede, as
accions daqueles mozos e mozas foron determinantes para estender a lin-
gua e a cultura identitaria mediante a férmula asociativa, nun marco pouco
propicio para este labor. A sia metodoloxia integradora, tendendo pontes
co galeguismo de antes da guerra, e a sUa penetracion no tecido social
foron determinantes para consolidar os pasos precisos no camifio da cons-
trucién dunha cultura nacional.

Ricardo Gurriaran
Comisario e coordinador da exposicion

Asociacionismo cultural en Galicia (1961-1975)

Horario
Luns a venres: 18:00 a 21:00 h
Sdbados: 12:00 a 14:00 e 18:00a 21:00 h
Domingos e festivos: 12:00 a 14:00 h

AGRUPACION DE TEATRO GALLEGO

DE LA CORAL CANTIGAS E AGARIMOS”

Extraordinarial presentacién do

Os vellos non deben
de namorarse

de Alfonso l} CASTELAO

25 Julio m n noche
PLAZA DE LA QUINTANA

Pasquin e fotografia da representacién de Os
vellos de Castelao na praza da Quintana
(Santiago, 1961)

Duas décadas despois da desfeita cultural e
politica provocada pola Guerra Civil, as pri-
meiras asociacions culturais fundadas nas
cidades e nas vilas de Galicia foron capaces
de dar pasos pioneiros e determinantes para
a defensa e a promocion dos valores culturais
do pobo galego, anunciando o que haberia de
ser o programa cultural desenvolto polo sis-
tema autondémico constituido a partir da
transicién democratica. Para o rescate daque-
les valores, nun contexto histérico dificil que
Celso Emilio alcumaria como unha «longa
noite de pedrax, foron necesarias moitas von-
tades e moitos esforzos xenerosos e solida-
rios daqueles que pensaron que era a hora de
construir as bases dun programa cultural
de noso para a Galicia do futuro. O rescate e
dignificacion da lingua, en primeiro termo,
como xenuina e feliz expresiéon popular. E
como método de accién, a formacién de aso-
ciacions, ateneos e agrupacions que comeza-
ron a funcionar coa complicidade e co com-
promiso dunha nova xeracién de xentes que
estaban a chegar as aulas universitarias, que
comezaban a viaxar e que confiaban na cul-

tura como unha ferramenta axeitada para o
cohecemento da historia, a realidade socioe-
conémica e os problemas mais estruturais de
Galicia. Alborexaba a década dos sesenta do
pasado século, aqueles anos que marcaron
profundamente os rumbos da sociedade
occidental até a eclosion final das revoltas do
ano 68, tamén sucedidas de modo precoz na
Compostela universitaria da primavera da-
quel ano.

Foi aquela unha tarefa dificil, marcada par-
ticularmente pola censura propia da ditadura
franquista, que dubidaba entre reprimir di-
rectamente ou «tolerar» estas novas manifes-
tacions de actividade cultural que se estaban
a afastar dos criterios e dos medios oficiais
creados polo réxime. Pero tamén habia
moita confianza no futuro. Xa pasaran mais
de vinte anos da Guerra Civil, xa alguns exi-
liados, tal que Rafael Dieste, Silvio Santiago,
Luis Soto ou Luis Seoane comezaban a retor-
nar a Galicia de forma intermitente ou defi-
nitiva. Xa habia plataformas culturais sélidas
como a editorial Galaxia e movementos xe-
racionais como o das Festas Minervais cele-

Conferencia de Vicente Risco
«Galicia y la revolucién estética», no
Hostal dos Reis Catodlicos e
mecanoscrito orixinal da
conferencia, organizada polo Galo
en 1961

O profesor Xesus Alonso
Montero, militante comunista,
intervindo nunha das primeiras
actividades publicas da
Asociacion Cultural de Vigo
(maio de 1966)

bradas en Compostela na segunda metade
da década dos cincuenta. Nese escenario di-
ficultoso pero cada vez mais aberto a prac-
tica cultural pensada e feita en galego, foron
aparecendo as primeiras agrupacions cultu-
rais que son obxecto central desta mostra.
A primeira en Santiago de Compostela no
ano 1961 co nome de O Galo, que foi a que
tentou abrir camifios que moi logo habian
seguir outros colectivos, bautizados con
nomes aurorais como O Facho, Abrente e al-
guns outros, dispostos a cambiar a paisaxe
cultural e canda ela a imaxe, a concienciae a
proxeccion do pais.

De todo iso e moito mais trata a exposi-
ciéon O asociacionismo cultural en Galicia
(1961-1975), que o Consello da Cultura Ga-
lega promoveu e organizou ao se cumpriren
cincuenta anos daquel primeiro paso im-
prescindible para outras transformaciéns e
avances. Mesmo para a democracia e a auto-
nomia, que daquela eran apenas visibles
entre tanta bretemosa lonxania. Mais algo
vifia movéndose naquel tempo de sombras
e unha das probas estd aqui, nesta mostra

Diptico da mostra 20 pintores gallegos,
primeira actividade cultural organizada polo
Galo (xufio de 1961)

Conferencia de Camilo Nogueira, presidente
da Asociacion Cultural de Vigo, no Ateneo de
Moaia. Acompéaiano Xan Lopez Facal, con
lentes, e directivos do Ateneo (ca. 1969)

que detalla o mais significativo do quefacer
cultural de moitas cidades e vilas galegas, de
Compostela a Vigo, da Corufia a Ourense ou
de Ribadavia a Ribadeo. Foron os primeiros
pasos para unha necesaria regaleguizacion,
plasmados nos cursos de lingua galega, nos
ciclos sobre a historia de Galicia ou nas con-
ferencias e coloquios dedicados a reflexio-
nar, argumentar e debater sobre o teatro, o
espallamento da obra literaria, o achega-
mento ao cinema e & musica... Iniciativas e
actividades que crearon novas redes de co-
municacion e abriron, asi mesmo, relacions
e espazos aos contidos culturais nos medios
de comunicacion, a saber, na prensa impresa
e na radiodifusion, pois daquela a television
ainda ficaba lonxe.

A mostra foi ideada con duas finalidades
importantes. A primeira, consonte cun dos
mandatos basicos do Consello da Cultura Ga-
lega, consiste en preservar este patrimonio
colectivo que estaba espallado en pequenos
arquivos das asociaciéns ou mesmo en mans
privadas. Grazas 4 sUa xenerosidade, puide-
mos dixitalizar unha gran masa documental

que organizou en 1968 o
Ateneo de Pontevedra o Dia
das Letras Galegas

NA LEMBRANZA DE CUEVILLAS
(1886 -1958)

7 da tarde: Misa, en lingua galega, en sufraxio
de Cuevillas, no Santuario da Virxe
Pelerifia.

8 da tarde: No Salén do Atenco:
Apertura dunha mostra bibliogréfica
de F. L. Cuevillas preparada por
Antonio Odriozola.

Audicién dunha prosa galega de Cuevillas.

Conferencia de XOAQUIN LORENZO encol de:

CUEVILLAS: O HOME, A OBRA I A ESPERANZA

A asistencia serd ptibrica, inviténds a tddolos i

nas materias arqueoléxicas, etnograficas, etc., cultivadas por Cuevillas.

Pra os ficles que pensen acodir a0 acto relixioso, acompdiianse as respostas
galegas do Ordinario da Misa.

que vai ficar como un referente para o estudo
desta etapa histérica. A segunda finalidade
esta na propia exposicion que resultou deste
traballo previo: tratase de recofecer e difun-
dir o traballo das xentes e dos colectivos pio-
neiros do asociacionismo cultural, pofiendo
en valor aquel legado e incorporando eses
activos a este tempo noso. Para cumprir ese
obxectivo a mostra ten caracter itinerante
pola Galicia que as entidades asociativas pro-
pulsoras da cultura converteron en argu-
mento para o estudo e o cofiecemento e
tamén para a reflexion e a transformacion da
sociedade. En suma, queremos abrir un es-
pazo para a nosa propia autoestima colectiva
e para a recuperacion do papel central que a
cultura desempeiou na configuracion da Ga-
licia dos ultimos lustros.

A realizacion deste proceso de recupera-
cién patrimonial e de elaboracién do cata-
logo e da mostra O asociacionismo cultural en
Galicia (1961-1975) non seria posible sen o
contributo de moitas persoas, como se reco-
fiece no amplo elenco de agradecementos, e
de forma especial sen o entusiasmo despre-

gado polo seu comisario, Ricardo Gurriardn,
persoa xa ben bregada neste tipo de iniciati-
vas, como se puxo de manifesto hai poucos
anos coa mostra dedicada as revoltas do 68.
Grazas a iso, todo ten un ar de familia que
penso que lle cadra ben a esta nova activi-
dade de reconstruciéon dun periodo esencial
da historia cultural e politica de Galicia. De
forma pioneira e mesmo emblematica, a pri-
meira daquelas asociacions culturais leva o
nome dun galo e a segunda, dun facho. O
galo que canta que unha nova xeira histérica
esta amencendo no abrente de Galicia e o
facho que alumeou os pasos daqueles devan-
ceiros son as mellores metaforas que pode-
mos escoller como definicion dos tempos
que corren hogano, nos que se segue a pre-
cisar de galos que canten e de fachos que
dean luz, ainda que agora actten en platafor-
mas dixitais e en redes sociais e non en hu-
mildosas asociacions.

Ramon Villares
Presidente do Consello da Cultura Galega



